
Nan tèt kole ak Ministè Lasante Piblik ak Popilasyon peyi Dayiti, bato-lopital 

gouvènman ameriken-an ki pote non «USNS Comfort » ap vin pote 

laswenyay bay popilasyon ayisyèn nan, nan dat 9 avril pou rive 19 avril 

kap vini an.  Pòtoprens se preye kote bato-lopital sa-a ap kanpe.  Bato sila-

a gen pou li fè yon misyon kap dire kat (4) mwa nan Amerik Santral la, 

Amerik di Sid ak Karayib la pou pote laswenyay bay moun ki nan bezwen.  

Vizit bato sila-a ap fè nan peyi sa yo se prèv bon jan angajman peyi Etazini 

pran avèk peyi Dayiti.  Li se prèv bèl istwa ak zanmitay peyi Etazini genyen ansanm avèk lòt 

peyi ki nan rejyon an.  

Peyi Etazini ap di Ministè Lasante Piblik ak Popilasyon-an mèsi dèske li te louvri pòt pou 

kokennchenn misyon sila-a.  Lap fè konnen ke lide pou te mennen bato-lopital sa-a nan peyi 

Dayiti se pat sèlman travay tèt kole peyi Etazini ak peyi Dayiti.  Gen yon pakèt ONG ansanm 

ak anpil lòt patnè entanasyonal ki te pote kole tou.   Gen plis 200 òganizasyon ki gen 

reprezantan yo sou bato sila-a.  Ekip doktè militè ki abò bato sila-a sòti nan peyi Kanada, 

Chili, Lafrans, Lawoland ak Lespay.  Gen lòt moun volontè ki ap travay nan ONG tankou 

Fondasyon pou Avansman Estetik Timoun yo (FACE), Food for the Poor, International Aid, 

Nour International Relief Aid, Islamic Relief USA, Operation Smile, Projè Hope ak 
reprezantan Inivèsite Kalifòni, San Dyego, Inivèsite Meriland ak Inivèsite Miami. 

Ekipaj ki abò bato-lopital sila-a, men nan men ak Ministè Lasante Piblik ak Popilasyon 

ansanm ak patnè entènasyonal yo, pral travay nan de (2) klinik nan Pòtoprens.  Chak klinik 

ap gen senk (5) doktè espesyalist, twa (3) dantis ak yon (1) doktè zye. Doktè yo ap gen 
pou fè operasyon sou  bato pou moun yo wè ki vrèman merite sa.  

Chak klinik ap gen senk (5) doktè espesyalist, twa (3) dantis ak yon (1) doktè zye. Doktè 
yo ap gen pou fè operasyon sou  bato pou moun yo wè ki vrèman merite sa.  

Pou yo asire yo ke se moun ki vrèman gen gwo bezwen laswenyay ki wè doktè sila yo, 

Ministè Lasante Piblik ak Popilasyon chwazi sèt (7) sant sante pou li fè yon premye 

evalyasyon pou malad ki ta renmen wè doktè yo. Sant sante sa yo ap tou bay moun yo wè 

ki vrèman merite laswenyay randevou pou yo ale nan klinik kote doktè etranje yo ap ye a. 

Sant sante yo ap bay randevou tou pou moun ka yo merite operasyon sou bato a.  Premye 

evaliyasyon sa yo ak kòmanse nan dat premye avril.  Nap ankouraje tout moun ki ta 

renmen al fè premye evalyasyon an pou yo ale nan youn nan adrès sila yo pou yo pran 
randevou:  

Nan Site Solèy:  

1- CHOSCAL / MSPP (Sant Ospitalye Sent Katrin Laboure) Solèy 19, Site Solèy 

2- CHAPI-MSPP (Sant Ayisyano Arab, Plan Intènasyonal) Avni Solèy #18 

3-  Pè Richard Franck (PELE)  Site Solèy, zòn Site Militè  

4- Pè Thomas HAGAN (Pè THOM)  



Nan Delma: HUP (Lopital Inivèsitè Lapè) Dèlma 33  

Nan Kafou:  

1- Lopital Advantist, Dikini 63,   

2- Akachon 32 ansyen Lopital Food for the Poor Akachon 

3- MSF (Medsen San Frontyè), Matisan 

4- Lopital Kafo,  Wout Kafo 
5- Akachon 32 ansyen Lopital Food for the Poor Akachon  

Epi nan Petyonvil: Lopital Eliazar Germain, Ri Panamerikèn, Pétyonvil 

Ekip ki sou bato sila-a yo rele «Comfort» a pral travay ak gouvènman ayisyen an pou bay 

sistèm laswenyay peyi Dayiti-a jarèt.  Pèsonèl ki vini sou bato sila-a pral fè fòmasyon pou 

elèv kap etidye lamedsin yo ka gen bon jan teknik pou ede moun nan keksyon respirasyon 

atifisyèl ak medsin prevantiv.  Lap fè fòmasyon tou sou zafè pwomosyon lasante pou moun 

ki gen kenz (15) lane jouk rive vennsenk (25) lane. Li pral repare ekipman biyomedikal; li 

pral bay sèvis veterinè nan Kwadèboukè ansanm ak Lekòl Agronomi ki chita nan Ministè 

Lagrikilti.  Li ap gen pou li repare famasi Lopital Jeneral la pou mete li tou nèf.  Bato 

Comfort a pral fè kado anpil lòt bagay  li te resevwa nan men òganis imanitè kap fonksyone 

nan peyi Dayiti.  

 

Misyon sila-a montre klè kokennchenn enpòtans gouvènman ameriken-an bay keksyon 

laswenyay nan èd lap bay peyi Dayiti. Pandan lane 2009 la, pèp ameriken pral bay yon valè 

126 milyonn dola ameriken pou ede Ayiti nan keksyon laswenyay.  Ed sa a prale depi nan fè 

prevansyon pou maladi Sida, tretman pou fanm ansent ak fanmi pou rive jwenn klinik mobil 

nan provens yo, fè fòmasyon pou pèsonèl lasante, bay medikaman ki nesesè ansanm ak 

tretman pou pèmèt timoun pa trape mikwòb.  Gen plis pase 47% popilasyon ayisyèn an ki 

jwenn sèvis laswenyay nan pwogram lasante gouvènman ameriken an sipòte nan bay lajan. 

(Tèks la fini) 

 


